
GOUVÈNÈ CUOMO ANONSE KONTE WASHINGTON ATENN AKREDITASYON 

JESYON IJANS ETA A  
  

Onz Òganizasyon Jesyon Ijans New York Atenn Akreditasyon nan Premye 
Pwogram Konsa Onivo Eta  

  
Yo Anonse Akreditasyon Konte Washington pliske Mwa Preparasyon Nasyonal la 

kòmanse  
  
Avèk kòmansman Mwa Preparasyon Nasyonal (National Preparedness Month) la k'ap 
lanse a, jodi a Gouvènè Andrew M. Cuomo te anonse ke Depatman Sekirite Piblik 
(Department of Public Safety) nan Konte Washington atenn akreditasyon atravè 
Pwogram Akreditasyon Jesyon Ijans Lokal (Local Emergency Management 
Accreditation Program) New York la. Yo te premye pwopoze pwogram akreditasyon nan 
Diskou Eta Leta 2017 Gouvènè a, li se premye pwogram konsa onivo eta nan nasyon 
an pou ajans jesyon ijans lokal yo. Konte Washington se 11yèm òganizasyon jesyon 
ijans kI atenn akreditasyon, epi ki rejwenn konte Albany, Broome, Erie, Livingston, 
Madison, Montgomery, Oneida, Saratoga ak Wayne, ansanm ak Vil New York.  
  
"Sekirite moun New York yo se priyorite prensipal nou, e pwogram premye-nan-nasyon 
sa a ede asire biwo jesyon ijans lokal yo ka efikasman reponn a dezas pandan y'ap 
pwoteje piblik la", Gouvènè Cuomo te deklare. "Avèk pwosedi ke nou mete an plas 
pou reponn a sitiyasyon ijans enprevi yo, soti nan evènman metewolojik ekstrèm pou 
rive nan pandemi, n'ap kreye yon New York ki pi fò, ki gen mwens danje epi ki gen plis 
sekirite."  
  
Pwogram nan, devlope an patenarya avèk Asosyasyon Jesyon Ijans Eta New York 
(New York State Emergency Management Association), fèt pou mete aksan sou ak 
ankouraje ajans jesyon ijans lokal pwoaktif yo nan Eta New York. Pou vin akredite, yon 
lokalite dwe satisfè yon seri de estanda ak pi bon pratik ki ankouraje yon apwòch 
kowòdone ak entegre nan jesyon ijans. Lokalite yo dwe angaje moun ki gen enterè 
"Kominote Antye", yo tankou gouvènman ak patnè prive, epi konsidere bezwen moun ki 
ka mande atansyon espesifik pandan yon ijans oswa dezas, tankou moun san zabri yo, 
granmoun aje, oswa andikape. Divizyon Sekirite Teritwa ak Sèvis pou Ijans yo (Division 
of Homeland Security and Emergency Services, DHSES) ap jere pwogram lan nan non 
Konsèy Akreditasyon Jesyon Ijans Lokal la (Local Emergency Management 
Accreditation Council), ki sèvi kòm ògàn direktè pou pwogram lan. Akreditasyon an 



 

 

valid pou senk an, avèk yon opòtinite pou resevwa reyakreditasyon aprè peryòd senk 
an.  
  
Patrick A. Murphy, Komisyonè Divizyon Sekirite Teritwa ak Sèvis pou Ijans 
(Division of Homeland Security and Emergency Services), te deklare, "Nenpòt lè 
dezas oswa ijans yo frape, ekip jesyon ijans lokal yo sèvi kòm premye liy defans pou 
kominote pa yo, epi li enpòtan pou yo byen prepare pou adrese nenpòt risk jiridiksyon 
pa yo ka fè fas. Pwogram Akreditasyon Jesyon Ijans Lokal la se kle pou asire konte yo 
prepare nan mezi posib pou nenpòt danje ak pou tout danje, epi mwen bat bravo pou 
Depatman Sekirite Piblik Konte Washington lan pou travay di yo pou atenn eksplwa sa 
a".  
  
Depatman Sekirite Piblik nan Konte Washington englobe Biwo Jesyon Ijans 
(Emergency Management Office) lan, ki bay planifikasyon pou ijans ak rediksyon danje 
ak asistans jesyon ensidan pou tout ti vil yo, vilaj yo ak distri lekòl yo nan konte a ak tout 
ajans sekirite piblik ki gen jiridiksyon nan Konte Washington. Sant Kominikasyon 
(Communications Center) an oswa Sant Telefonik Sekirite Piblik (Public Safety 
Answering Point, PSAP) la se pi gwo operasyon depatman an epi li gen anplwaye 24 
sou 24, 7 sou 7. Sant Kominikasyon an se sèl operatè 911 prensipal k'ap sèvi Konte 
Washington epi li se sant repatisyon prensipal pou tout ajans sekirite piblik yo nan konte 
a ki gen ladan 36 depatman ponpye, uit ajans EMS, senk ajans polis vilaj, cherif konte 
a, ak divès lòt ajans yo nan konte a.  
  
Sant lan sipòte tou twa depatman ponpye nan Konte Bennington, Vermont, ak sis 
depatman ponpye ak de ajans EMS nan Konte Rutland, Vermont. Depatman Sekirite 
Piblik nan Konte Washington jere tou Ekip Materyèl Danjere (Hazardous Materials 
Team) nan konte a epi li bay sipò administratif chak jou nan biwo Kowòdonatè Ponpye 
ak Kowòdonatè EMS yo.  
  
Prezidan Asosyasyon Jesyon Ijans Eta New York ak Direktè Jesyon Ijans Konte 
Cattaraugus Chris Baker, te deklare, "NYSEMA angaje li nan pouswiv devlopman 
kapasite jesyon ijans lokal yo nan tout eta a epi li ekstrèmman fyè de Pwogram 
Akreditasyon Jesyon Ijans Lokal la ak kantite konte yo k'ap ogmante nan atenn 
akreditasyon".   
  

Prezidan Konsèy Sipèvizè Konte Washington lan Samuel J. Hall te deklare, "Nou 
beni paske nou gen yon ekip devwe nan depatman Sekirite Piblik nou an, nou fyè de 
travay ekselan kontinyèl yo ap fè pou tout moun nan konte nou yo, ti vil nou yo, vilaj nou 
yo ak premye ajans sekouris nou yo. Etanke sèlman onzyèm ajans ki atenn 
Akreditasyon Jesyon Ijans nan eta a, rezidan nou yo ka rete asire ke depatman Sekirite 
Piblik nou an se yon "premye klas" e li toujou la nenpòt lè yo bezwen yo".  

  
Direktè Depatman Sekirite Piblik Konte Washington lan, Glen Gosnell, te deklare, 
"Nou apresye opòtinite pou travay atravè pwogram akreditasyon an avèk lidè jesyon 
ijans yo nan Divizyon Sekirite Teritwa ak Sèvis Ijans (Division of Homeland Security & 
Emergency Services) lan ak patnè Asosyasyon Jesyon Ijans (Emergency Management 



 

 

Association) Eta New York nou yo. Mwen fyè de manm ekip sekirite piblik nou yo ki 
travay avèk dilijans jou apre jou pou anpil moun ki konte sou nou yo. Se yon onè pou 
nou pote eksplwa sa a tounen nan Konte Washington, ajans patnè nou yo ak tout 
kominote nou yo ki travay ansanm ak konte sou biwo jesyon ijans nou yo ak ekip 
sekirite piblik la".  
  
Biwo jesyon ijans lokal ki enterese resevwa akreditasyon sa a bezwen konpile ak/oswa 
devlope politik, plan ak dokiman ki nesesè yo pou satisfè estanda akreditasyon yo. Yo 
pral pataje ak telechaje sou pòtay sitwèb NY Responds lan tout dokiman ki obligatwa yo 
poutèt pou yo ka wè materyèl yo alavans avan revizyon an fèt soulèlye. Divizyon 
Sekirite Teritwa ak Sèvis pou Ijans lan ak Asosyasyon Jesyon Ijans Eta New York la 
pral founi asistans teknik pandan faz preparasyon an epi yon fwa yo resevwa tout 
materyèl yo mande yo, Divizyon Sekirite Teritwa ak Sèvis pou Ijans lan pral chwazi yon 
ekip ki gen omwen de evalyatè ki gen eksperyans pou yo fè yon revizyon.  
  
Revizyon an pral gen ladan egzamen apwofondi nenpòt plan ak dokiman nesesè yo, epi 
fè entèvyou ak Manadjè, pèsonèl, ak lòt moun Ijans yo, si sa nesesè. Se reponsabilite 
biwo jesyon ijans yo pou yo demontre, dokimante, ak atikile kijan yo satisfè chak 
estanda ak kritè asosye yo. Biwo jesyon ijans lokal ki swete resevwa sètifikasyon yo 
dwe ranpli fòmilè aplikasyon an epi soumèt li nan Divizyon Sekirite Teritwa ak Sèvis pou 
Ijans lan nan EMaccreditation@dhses.ny.gov.  
  
W ap jwenn plis enfòmasyon sou Pwogram Akreditasyon nan Jesyon Ijans Lokal Eta 
New York la – ki gen ladan gid pou pwogram lan, elijibilite ak estanda yo – yo ka jwen 
yo isit la.  
  
Lanse an 2004, FEMA rekonèt Mwa Preparasyon Nasyonal chak mwa septanm kòm 
yon fason pou ankouraje alafwa planifikasyon fanmilyal ak kominotè nan kad katastwòf 
kounye a, ansanm ak pandan tout ane a. Tèm 2020 an se: "Disasters Don't Wait 
(Dezas yo Pa Rete Tann). Make Your Plan Today" (Fè Plan ou Jodi a). Pou plis 
enfòmasyon, tanpri vizite https://www.ready.gov/september.  
  
Enfòmasyon sou Divizyon Sekirite Teritwa ak Sèvis Ijans  
Divizyon Sekirite Teritwa ak Sèvis pou Ijans yo nan Eta New York la bay direksyon, 
kowòdinasyon ak sipò pou efò pou nou prevni, pwoteje kont, prepare pou, reponn ak, 
epi rekipere apre atak teworis ak lòt katwastwòf natirèl ak katastwòf imèn yo, menas yo, 
ensandi ak lòt ijans yo. Pou jwenn plis enfòmasyon, ale sou paj Facebook DHSES, swiv 
@NYSDHSES sou Twitter, oswa Instagram, oswa ale sou dhses.ny.gov.  
  

###  
  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  
 

ANILE ENSKRIPSYON OU 
 

mailto:EMaccreditation@dhses.ny.gov
http://www.dhses.ny.gov/oem/ema/#_blank
https://www.ready.gov/september#_blank
http://www.dhses.ny.gov/#_blank
https://protect2.fireeye.com/v1/url?k=07fd5859-594d075b-07ffa16c-ac1f6b44fec6-065b2fecdddcd78c&q=1&e=c8ab91c7-39e4-42b6-af91-9a586c2a3ae0&u=https%3A%2F%2Fwww.facebook.com%2FNYSDHSES#_blank
https://twitter.com/NYSDHSES#_blank
https://www.instagram.com/nysdhses/?hl=en#_blank
http://www.dhses.ny.gov/#_blank
http://www.governor.ny.gov/
mailto:press.office@exec.ny.gov
https://protect2.fireeye.com/v1/url?k=6385279a-3d357898-6387deaf-ac1f6b44fec6-46407cc1716494a0&q=1&e=c8ab91c7-39e4-42b6-af91-9a586c2a3ae0&u=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES8CA2B3C1959FC45A852585D600611DC000000000000000000000000000000000

